
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

সিগারেট




 


আমরা সিগারেট।

তােমরা আমাদের বাঁচতে দাও না কেন?

আমাদের কেন নিঃশেষ করে পুড়িয়ে?

কেন এতাে স্বল্প-স্থায়ী আমাদের আয়ু?

মানবতার কোন্ দোহাই তােমরা পাড়বে?


আমাদের দাম বড়াে কম এই পৃথিবীতে।

তাই কি তােমরা আমাদের শােষণ করাে?

বিলাসের সামগ্রী হিসাবে ফেলল পুড়িয়ে?

তােমাদের শােষণের টানে আমরা ছাই হই:

তােমরা নিবিড় হও আরামের উত্তাপে।


তােমাদের আরাম: আমাদের মৃত্যু।

এমনি ক’রে চ’লবে আর কতােকাল?

আর কততকাল আমরা এমন নিঃশব্দে ডাকবাে

আয়ু-হরণকারী তিল তিল অপঘাতকে?


দিন আর রাত্রি-রাত্রি আর দিন:

তােমরা আমাদের শােষণ ক’রছে সর্বক্ষণ—

আমাদের বিশ্রাম নেই, মজুরি নেই—

নেই কোন অল্পমাত্রার ছুটি।


তাই, আর নয়;

আর আমরা বন্দী থাকবে না

কৌটোয় আর প্যাকেটে,

